
ѐндашувни амалга ошириш керак; турли фанлардан олиб бориладиган илмий тадқиқотларда 

усулларнинг (воситаларнинг) умумийлигини кўрсатиш керак; турли фанларда ўрганиладиган 

ҳодисаларнинг ўзаро боғлиқ эканлигини кўрсатиш зарур [10]. 

Ўқувчиларда ўқув материалларини ўзлаштириш асосида интегратив билимларни 

эгаллаганлигини қуйидаги кўрсаткичлар асосида баҳолаш мақсадга мувофиқ: ўқувчилар 

томонидан ўқув материаллари мазмуни (илмий, амалий, мантиқий, ижтимоий, фалсафий,) 

нинг англанганлиги, ўқув фаолиятида ўзлаштирилганлиги ва ҳаѐтий кузатишлар ва 

тажрибалар асосида мустаҳкамланганлиги, барча фаолиятлар (ўқув, касбий, ҳаѐтий)да 

уларни қўллай олиш, тушунарли баѐн қилиш (изчил, асосли, ўринсиз такрорларсиз), ахборот 

ресурсига эга бўлиш; ўқув материалларини мақсадга кўра қайта ишлай олиши, қайта ишлаш 

жараѐнида умумий мазмунни сақлай олиши, қўшимча далил, таянч тушунчаларни 

ўзлаштирганлиги ва қўллай олиши; ўзлаштирган ўқув материалларининг ишончлилиги, 

зарур далилларга асосланганлиги, таянч сўз ва иборалар, тушунчалардан фойдалана олиши. 

Хулоса қилиб айтиш мумкинки, STEAM ѐндашув асосида ўқувчиларда 

компетентлиликни шакллантириш ва ривожлантиришда уларнинг интегратив билимлари 

муҳим ҳисобланади.  

Аннотация: Мазкур мақолада ОТМ педагогика йўналишида таҳсил олаѐтган 

талабаларда масъулият кўникмаларини ривожлантиришнинг педагогик концептуал моҳияти 

илмий назарий жиҳатдан ѐритилган. Шунингдек мақолада, социоцентризм, англанганлик, 

натижага йўналганлик, интерналлик, стенизм, эргетизм каби сифатларни тарбиялаш муҳим 

педагогик аҳамият касб этиши, талабаларда масъулият кўникмаларини шакллантиришда 

олий таълим муассасаларининг ўқув ҳамда таълимдан ташқари ишларидан унумли 

фойдаланиш, мазкур жараѐнларда инновацион педагогик техонологияларни қўллаш 

самарали натижаларга эришиш имконини бериши масалалари атрофлича ѐритилган. 

Республикамиз узлуксиз таълим тизимида таҳсил олувчилар масъулият кўникмаларини 

ривожлантириш бугунги куннинг долзарб муаммоси сифатида қаралмоқда.  

Жумладан, олий таълим тизимида таҳсил олаѐтган мутахассисларнинг педагогик 

маҳорати ва креатив қобилиятларига нисбатан талабларнинг ортиб бораѐтганлиги, жамият 

олдига ҳар бир педагогни ижтимоий соҳада олиб борилаѐтган ислоҳотларнинг фаол 

иштирокчисига айлантириш ҳамда уни рўѐбга чиқаришга қулай шароитларни яратиш 

муаммосини қўймоқда. Чунки, бундай эҳтиѐж педагогикадаги янги парадигма – талабалар 

мутахассислик ва педагогик билимларини ошириб боришлари, таълим соҳасидаги 

янгиликлар, шунингдек педагогик ва психологик билимлар билан изчил қуролланиб 

боришлари, касбий тажрибани ўзлаштириш йўлида амалий ҳаракатларни ташкил эта 

олишлари лозимлигини кўрсатмоқда. Тезкор давр соҳада рўй бераѐтган ўзгаришларни илғай 

олиш, улар билан яқиндан танишиш асосида мавжуд билимларни бойитиб бориш 

талабаларда масъулият кўникмаларини ривожлантириш муҳимлигини кўрсатади.  

Олий ўқув юртида таҳсил олаѐтган талабалар – бўлажак ўқитувчиларни давр талаблари 

асосида тайѐрлаш, уларни ўз касбини моҳир устаси, янгиликларни тез идрок этиб, ўз 

фаолиятида қўллайдиган ижодкор қилиб тарбиялаш Олий мактаб ва педагогика фани олдида 

турган муҳим вазифаларидан бўлиб ҳисобланади. Қуйилган вазифалар асосида талабаларда: 

социоцентризм, англанганлик, натижага йўналганлик, интерналлик, стенизм, эргетизм каби 

сифатларни тарбиялаш муҳим педагогик аҳамият касб этади.  

Масъулият сифати билан алоқадорлиги қайд этилган ушбу хусусиятларнинг ҳар бири 

талабаларни шахсий индивидуал етуклик даражасининг шаклланишида катта аҳамиятга эга 

бўлади.  

Хусусан, талаба ўз олдига аниқ мақсад қўйиб, мақсадга етиши учун ҳатти-

ҳаракатларига жамият нуқтаи назардан баҳоберса (социоцентризм), ҳар бир ишда онгли 

мотивларга асосланиб, натижани аниқ тасаввур қилиб (англанганлик натижага йўналганлик), 

ўз ҳаѐтида рўй бераѐтган воқеа-ҳодисалар сабабларини ўзидан қидиришга мойиллик 

(интерналлик), фаолиятга рағбат берувчи ҳиссиѐтларнинг устунлиги (стенизм), шубҳасиз, 

педагогик психологик жиҳатдан етукликнинг муҳим аломатлари сифатида гавдаланади [1;]. 

Талабаларда масъулият кўникмаларини ривожлантиришнинг педагогик концептуал 

моҳияти педагогларнинг талабаларга таълим-тарбия бериш билан биргаликда уларда 

масъулият кўникмаларини ҳам такомиллаштириб бориши керак. Айтиш ўринлики, 

талабаларда масъулият кўникмаларини ривожлантириш инсон ҳуқуқ ва эркинликларини 

тушунтириш ишларидан бошланади. Инсонлар ўз ҳақ-ҳуқуқларини теран англаганларидан 

сўнггина ўзгалар билан муносабатларда айнан шу жиҳатларга эътиборли бўла бошлайдилар 

[2;]. 

Шунингдек, талабаларда масъулият кўникмаларини ривожлантиришда давлат ва дин, 

дин ва инсон муносабатлари, инсоннинг давлат олдидаги мажбуриятлари каби масалаларда 

бўлажак педагогларни аниқ билимларга эга бўлишини таъминлаш муҳим педагогик аҳамият 

касб этади. Масъулиятлилик инсон ва давлат ҳамда шахслараро ранг-баранг муносабатларни 

тартибга солиш тамойилларидан иборат.  

Шундай экан, масъулият ҳиссини ѐшлар дунѐқарашининг узвий бўғинига айлантириш, 

шунингдек, уларни дунѐвий ва диний бағрикенглик руҳида тарбиялаш долзарб ижтимоий-

педагогик аҳамият касб этади.  

Ҳозирги даврга хос бўлган турли мафкуравий зиддиятларнинг кучайиши инсон соғлом 

тафаккурига, унинг мафкуравий жиҳатдан огоҳлигига, миллий манфаатлар асосида қурилган 

ғояларни шакллантиришга бўлган эҳтиѐжини кучайтиради. Демак, демократик жамият 

қуриш шароитида талабаларда масъулият кўникмаларини ривожлантириш масаласини 

миллий ғоя ва мафкура, миллий манфаатлар, давлат аҳамиятига молик вазифалар қаторига 

киритиш тўғри бўлади. 

Масъулият ҳисси юқори бўлган ѐшларгина бошқа барча ҳис-туйғуларини ўзига ва 

жамиятга фойда келтирадиган даражада бошқара олади деган фалсафий қарашларнинг реал 

ҳаѐтимиздаги ўрни беқиѐсдир. Зеро, инсон ҳаѐтининг бирор бир дақиқаси йўқки, масъулият 

ҳиссининг мавжуд бўлиши талаб этилмаса. Оддий қилиб айтганда, тоза хаво билан нафас 

олиш учун уйдан чиқишимизнинг ҳам ўзига хос масъулияти бўлади. Шундан келиб чиқиб 

айтишимиз лозимки, бугун ҳар бир талаба ўзига ўзи ватан учун, халқ учун нима қила олдик 

деган саволни бериши керак.  

Олий таълим муассасаларида талабаларда масъулият кўникмаларини 

шакллантиришдан асосий мақсади уларнинг келгуси педагогик фаолиятида таълим соҳасида 

берилаѐтган имкониятлардан оқилона фойдаланиб, бунѐдкорлик ва бағрикенгликка 

асосланган дунѐвий тафаккур ғояларини, дунѐвий ва диний бағрикенглик, сабр-тоқатли 

бўлиш, дўстлик муносабатларини ўрнатиш, жамиятда бардошлилик сифатларини кўрсатиш, 

биродарлик, ҳамдардлик, ҳурфикрлилик, садоқат, бошқаларни камситмаслик, хатолари 

устидан кулмаслик, хўрламаслик, ўз кучига ишонч, тинчлик ва тотувликни қадрлаш, 

инсонларни барқарорликка сафарбар эта олиш каби кўникмаларни тарбиялашга қаратилиши 

билан характерланади. 

Педагогик тажрибаларимизга асосланиб айтишимиз мумкинки, масъулият 

кўникмаларини шакллантириш аслида тарбиялаш ва таълим бериш билан боғлиқ бўлган узоқ 

муддатли, давомий, изчил олиб бориладиган мақсадли, динамик жараѐндир. Талабаларда 

масъулият кўникмаларини шакллантириш эса узоқ муддатли жараѐннинг энг етук даври, 

сўнгги нуқталаридан бири ҳисобланади.  

Шу боис, мазкур жараѐн, таълим тизимида аввалги босқичларда шакллантирилмаган 

хусусиятларга алоҳида эътибор қаратиш, борларини эса кучайтириш ва мустаҳкамлаш 

йўлидан бормоғи лозим. Таълим жараѐни стихияли тарзда инсон фаолиятида мавжуд бўлган 

маъсулият ҳисси инсон яшаш тарзининг бош қонуниятлари даражасига олиб чиқувчи йўлдан 

иборат бўлмоғи зарур.  

Талабаларда масъулият кўникмаларини шакллантириш маълум йўналишлар, таълим-

тарбиянинг маълум шакл ва методлари воситасида амалга оширилади 

Таълим-тарбия жараѐнида иштирок этаѐтган барча жиҳатларни, яъни оилавий тарбия 

тизими, мамлакат таълим тизими, фуқаролик жамияти имкониятларини белгиланган 

мақсадга доимий ва мунтазамлилик тамойиллари асосида йўналтира олиш муҳим саналади. 

Бугунги кунда таълим-тарбия жараѐнининг ўзига хос хусусияти ҳам мана шунда.  

Тарбия жараѐнида нафақат анъанавий тизимлар, яъни оила ва мактаб, балки кенг 

жамоатчилик иштирок этиши тақозо этилади ҳамда барчасининг ўз ўрни ва функционал 

вазифалари мавжуд бўлиб, улар ўзаро бирлашган тарзда таълим-тарбия тизимини ташкил 

қилади.  

Талабаларда масъулият кўникмаларини шакллантиришда олий таълим 

муассасаларининг ўқув ҳамда таълимдан ташқари ишларидан унумли фойдаланиш, мазкур 

жараѐнларда инновацион педагогик техонологияларни қўллаш самарали натижаларга 

эришиш имконини беради.  

Тажрибаларимиз асосида айтишимиз мумкинки, педагогик йўналишдаги олий таълим 

муассасаларида талабаларда масъулият кўникмаларини шакллантиришга оид назарий билим 

ва кўникмалар ижтимоий-гуманитар ва ижтимоий-сиѐсий фанлар таркибида 

концепциялашмаган тарзда ўқитилади. Бу эса ўз навбатида, мазкур жараѐнларни 

мувофиқлаштиришни талаб этади. 

